
 
 

 
              Akka Kadhannuuf Waamicha Ergamoota Sadanii  

Guyyaa 7 – ERGAA ERGAMOOTA SADANII, SANBATAA FI KADHANNAA 

“Ani mana qulqullummaa Koo keessatti, kellaa isaa keessattis, ijoollee dhiiraa fi durba 

qabaachuu irra kan caalu, maqaa bara baraan hin badnee fi seenaa isaan ittiin yaadataman 

nan kennaaf. Warra orma anaaf hojjechuudhaaf, na jaallachuudhaaf, anaaf sagaduudhaafis 

ana Waaqayyotti maxxanan, warra Sanbata koo utuu hin xureessin eegan, kakuu koottis 

jabaatan hundumaa immoo, ani gara tulluu koo isa qulqullaa'aatti ol nan baasa; mana 

kadhataa isa kan kootii keessattis isaan nan gammachiisa; manni koo saba hundumaaf mana 

kadhataa waan jedhamuuf, qalmi gubamuu fi aarsaan isaanii iddoo aarsaa koo irratti isaaniif 

in fudhatama jedhe.” Isaayaas 56:5-7. 

Kaayyoodhaaf uumamuu 

Ergaan ergamoota sadanii uumaa keenya waaqessuuf waamicha iyya sagalee guddaati.nuyi 

suuta hin guddanne (guddina tirannaatiin hin dhufne). Nuyi xiinlubbuu akka tasaatti 

uumamne miti. Waaqayyootu nu uume, jireenyis kennaa gati qabeessa Yesus biraa 

dhufuudha. Ergamaan Yohannis akkas jedhee ibsa, “Yommus, Ati waan hundumaa waan 

'uumteef, isaanis jaalala keetiin waan uumamaniif, waan jiraataniif, gooftaa keenyaa! 

Waaqayyo keenyaa! Guddina, ulfina, aangoos fudhachuun siif in ta'a in jedhu.” Mul.4:11. 

Fedha waaqayyootiin akka jiraannu hubachuun yaada dinqisiisaadha. Nuyi kaayyoof akka 

uumamne sanbatni nu yaadachiisa. Inni gara mana keenya Jannata Edenitti nu 

deebisuudhaan uumaa jaalalaan guutuu isa jireenya keenyaaf waan gaarii hawwu nu 

yaadachiisa. Addunyaa dhiphinaan, dhukkubbii fi dhukkubsachuudhaan guutte keessatti “Ani 

matumaa si hin dadhabu, si hin buusus! Jedhe” (Ibr.13:5) uumaan abdachiiseera. Kennaa 

jireenyaa fi kaayyoo inni jireenya keenyaaf qabu hubachuu keenyaaf dhugaan kun qofti akka 

nuyi jilbeenfannee Waaqayyoon galateefannu nu gochuu qaba.  

Sanbatni kennaa fayyinas nu yaadachiisa. Sanbatatti yeroo boqonnu, hojii Kiristos bakka 

keenya ta’ee hojjetee xumurettis in boqonna (Ibr.4:9, 10). Ayyaana isaatti in boqonna. 

Sanbatni ulaagaa seeraa saba Israa’eliif kenname miti. Inni sanyii namaa hundumaaf guyyaa 

ayyaanaan guutamee fayyinaaf guutummaatti Kiristos irratti hirkachuutti nu geessa (Isa.56:6, 

7). Yesus turban uumamaa jecha akkas jedhuun xumure.  “Bantiiwwan waaqaa, lafti, wanti 

isaan keessatti argaman hundinuus egaa in raawwataman. Waaqayyo guyyaa torbaffaa dura 

hojii isaa isa hojjechaa ture in raawwate; guyyaa torbaffaattis Waaqayyo waan hojjechaa ture 

hundumaattii in boqote.” (Uum.2:1, 2). Akkasumas hojii isaa fannoo irratti yeroo jecha 

“raawatee ta’eera” jedhuun xumure. Jalqabatti hojii uumamaa Kiristos keessatti waan tokko 

waan goone hin qabnu. Inni hojicha jalqabee, xumures. Akkasumas hojii fayyinaa Kiristos 

fannoo irratti godhe keessaa homaa tokko hin qabnu. Inni hojii fayyinaa jalqabee xumure. 

Sanbatni jaalala isaatti akka gammadnu, eegumsa isaatti akka boqonnuu fi Kiristos isa fayyina 

keenyaaf gatii guddaa akkasii baaseen akka of janyu nu yaadachiisa. Sanbatni waamicha 

kadhannaati, waamicha galataati, waamicha gaarummaa isaa labsuutis.  

Sanbatni akka nuyi biyya gaddaa kana keessatti qofaa keenya hin taane nu yaadachiisa.  

Miidhaginni uumamaa biyya lafaa dhiphinaan guutte kana keessatti waa’ee waaqa uumaa 

nutti hima. Sanbatni duuba deebi’ee gara uumamaa nu argisiisa, akkasumas fuula durattis 

waaqa haaraa fi lafa haaraa isa Waaqayyo biyya lafaa kana miidhagina Edeniin deebisee 

uumus fuula duratti nu argisiisa. 

Sanbatni guyyaa galateefannaati. Waaqayyo nu uumee jireenya keenyafis karoora waan 

qabuuf in galateefanna. Inni nu furee gatii guddaatiin waan nu biteef in galateefanna. Inni 

deebi’ee waan nuuf dhufuu fi waaqa haaraa fi lafa haaraa waan uumuuf in galateefanna. 

Yeroo kadhannu onnee galataatiin isa haa barbaannu. 

Yeroo kadhannaa (Daqiiqa 30-45)  

Sagalee Waaqayyoo irratti kadhatamu – Isaayaas 56:5-7  

“Ani mana qulqullummaa Koo keessatti, kellaa isaa keessattis, ijoollee dhiiraa fi durba 

qabaachuu irra kan caalu, maqaa bara baraan hin badnee fi seenaa isaan ittiin yaadataman 



nan kennaaf. Warra orma anaaf hojjechuudhaaf, na jaallachuudhaaf, anaaf sagaduudhaafis 

ana Waaqayyotti maxxanan, warra Sanbata koo utuu hin xureessin eegan, kakuu koottis 

jabaatan hundumaa immoo, ani gara tulluu koo isa qulqullaa'aatti ol nan baasa; mana 

kadhataa isa kan kootii keessattis isaan nan gammachiisa; manni koo saba hundumaaf mana 

kadhataa waan jedhamuuf, qalmi gubamuu fi aarsaan isaanii iddoo aarsaa koo irratti isaaniif 

in fudhatama jedhe.” Isaayaas 56:5-7. 

“Isaaniif” 

Waaqayyo, ati hunda keenya uumte. Ati nu jiraachiftee nu wajjin hariiroo barabaraa uumuu 

jaallatte. Eeyyee ati fayyina namaa hundumaa hawwita.  Saba hundumaa fi qomoo fi sanyii 

nama hundumaa. Nuyi si galteefanna, turban sanbataa isa dhugaa kana nu yaadachiisuuf 

galatoomi. 

“warra Sanbata koo utuu hin xureessin eegan” 

Gooftaa, yeroo baay’ee sanbata cabsineerra, yookiin qulqulummaatti hin eegne. Yeroo 

sanbataa eeguuf addumaan immoo yeroo sanbataa keessatti si beeksisuu fi ol si qabuuf nu 

gargaari adaraa. Amanamummaa kee torbanoota keessaa guyyaa sanbataa ayyaanessuu fi 

dhugaa ba’uu akka dandeenyutti guyyaa hundumaa fedha kee beekuu fi gochuuf ijaa fi gurra 

keenya bani. 

“kakuu kootti jabaatan”  

Yesus, sanbatni milikkita fi carraa uumaa ta’uu kee ittiin yaadannu qofa utuu hin taane 

milikkita fayyinas waan ta’eef si haa galatu. Wabii qajeelummaa keetii isa yeroo nuyi abdii 

kakichaatti jabbannu nu haguuguu fi nu guutuuf si haa galatu. Sanbata eeguun keenya 

shaakala amanamummaa ati nuuf qabduu kan callaqisu nuuf haa ta’u.  

Yaada kadhannaa Dabalataa 

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa 

kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama 

isaafis Waaqayyoon galateefadhaa. 



Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf 

Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebisas: sagalee Waaqayyoo dhageefachuu fi galataan yookiin faarfannaan 

deebii kennuuf yeroo fudhadhaa.  

Yaada kadhannaa Dabalataa 

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa 

kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama 

isaafis Waaqayyoon galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf 

Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin 

faarfannaan deebii kennuuf yeroo fudhadhaa.  

Yaada Faarfannaa 

Faarfannaa AGT:  Gonfoo midhagina uumamaa (#385); Sanbata hin irraanfatinaa (#388); Yaa 
guyyaa boqonnaa fi gammachuu (#383); Sagalee jireenyaa dinqisiisaa (#286); Yesus, jaalallee 
lubbuu koo (#490); Lafa ol jedhaa (#625); Oduu gammachiisaa attamiiti (#442); Gara 
Tsiyoonitti adeemuu (#422) 
 
 
 
 


